
Daniel Kalparsoro zuzendari donostiarrak Kosovoko gerrara garamatza Guerreros 
azken lanean. Lehendabiziko aldiz, Salto al vacio"ren zuzendariak generoko film bat egin 
du. Guerreros-en, abentura eta gerrak eragiten duen izua uztartu ditu zinemagileak. 

Orain arte egin duen zinema 
motarekin nolabait hautsi eta zi
nemaren historiari estu lotuta 
dagoen genero batera hurbildu 
da Kalparsoro azken filman. 
Izan ere, gerraren eta indarke
riaren usainaz bustita dator 
Guerreros, Kosovon girotutako 
istorio bortitza. Indarkeria eta 
giro marjinalak bere aurreko fil
men (Salto al vacio, Pasajes, A 
ciegas eta Asfalto) ezaugarri na
gusiak ziren, eta estilo jakin bat 
erakusten zuten, iluna eta efek
tista. Era berean, guztietako 
protagonista Najwa Nimri akto
rea zen, Kalparsororen bikotea 
orduan -bere azken lanean ez 
da azaltzen, baina filmean parte 
hartu du, Najwajean taldearena 
baita musika-o 

Guerreros, ordea, giro horiek 
utzi eta Kosovoko gerran koka
tu du zuzendari donostiarrak. 
Enkarguko lan bat izanik, bere 
ohiko pertsonaiak alde batera 
utzi ditu Kalparsorok, eta bake 
misioetan aritzen diren solda
duen bizimodua ekarri du iru
dietara. Hasiera batean, harritu
ta hartu omen zuen enkargua zi
nemagileak: «Generoko zinema 
gustatu arren, batez ere istorio 

garaikideak interesatzen bai
tzaizkit». Hori dela eta, Kalpar
sorok dioenez, Guerreros ez da 
Kosovori buruzko film bat, eta 
ezta gudari buruzko ikerketa so
ziologiko bat ere. «Oinarrian, 
hamaika pertsonaiari buruzko 
filma da. Balkaneetara giza la
guntza ematera bidali dituzte, 
eta bat-batean benetako gerra 
izango dute parez pare, horreta
rako entrenatuak ez dauden 
arren». Hain zuzen, pertsonaiek 
gatazkari nola aurre egiten dio
ten agertzen du Guerreros-ek. 

Filmak 36 orduko epe laburra 
kontatzen du, eta denbora tarte 
horretan «abentura film bat iza
tetik beldurrezko film bat izate
ra» igarotzen dela dio Kalparso
rok: «Ez ezusteko ei edo sustoei 
lotutako beldurra, baizik eta mi
narekin eta izuarekin lotzen du
guna». 

Istorioa 2000ko neguan dago 
girotua, Kosovon. Urtebete pa
satu da NATOk bonbardatu 
zuenetik, eta lurraldea milita
rren kontrolpean dago. Espai
niako Armadako soldaduak ere 
han dira, eta une batean hainbat 
herri argirik gabe utzi dituen ins
talazio elektrikoa konpontzera 

Kosovo baino gehiago 
Apoca/ypse nowestreinatu zenean Francis Ford Coppolak 
esandakoa berreskuratuz -«Hau ez da Vietnami buruzko film 
bat; hau Vietnam bera da»-, Guerreros Kosovoko gerrari 
buruzko film bat baino gehiago dela dio Daniel Kalparsorok. 
Zuzendariak zein aktoreek une gogorrak jasan behar izan 
zituzten filmaketan, eta Eduardo Noriegak, sekuentzia baten 
grabazioan izandako istripu baten ondorioz, begi bateko 
ikusmena galdu zuen zenbait egunez. «Aktore gehienak ez daude 
halako filmaketa gogorretara ohituak. Ez zegoen espezialistarik, 
eta aktoreek, jauzi bat egin behar zutenean, jauzi egiten zuten», 
esan du zuzendariak. Eloy Azorinek azaldu duenez, egunero 
ubelduraz beteta itzultzen ziren aktoreak hotelera. Horretaz 
gain, aktoreek instrukzio militarra jaso zuten astebetez, 
soldaduen roletara hobeto egokitzeko. 

abiatu beharko dute. Hala, ga
tazka puri-purian dagoen ingu
ru batean sartuko dira, eta, 
ohartu gabe, gerraren bihotze
an ikusiko dute euren burua: 
«Soldaduak gazteak eta espe
rientzia gabeak dira, eta egoera 
berri horrek barruan duten ani
malia aterako du», esan du Cal
parsorok. 

Orain gutxi gure zinema are
toetara iritsi den Black hawk 
down-en bezala, erraz egin be
harreko ekintza bat amesgaizto 
bihurtuko da Guerreros-en. Ala
baina, donostiarrak ez du berea 
Ridley Scotten filmarekin lotu 
nahi: «Nire jarrera gerraren aur
kakoa da. Ez dut gerra film tipi
koa egin nahi izan, baizik eta 
kasko urdin espainiarren bidaia 
fisiko eta psikikoa kontatu». 

Aktore gazteak 

Guerreros-en Espainiako aktore 
gazte ugarirekin lan egin du Salto 
al vacio-ren zuzendariak. Eduar
do Noriega (Abre los ojos, El espi
nazo del diablo) Alonso tenientea 
da, «karrera egin nahi duen mili
tarra», eta Eloy Azorin (Todo so
bre mi madre), berriz, Vidal, koso
voarrei laguntza eman nahi dien 
soldadu gaztea: «Idealista da, 
baina egoerak deabru bihurtuko 
du». Horiekin batera, Carla Pe
rez, Ruben Otxandiano, Jordi 
Vilches, Inaki Font eta Roger Ca
samajor azaltzen dira, beste ba
tzuen artean, Guerreros-en. 

Zuzendaria: Daniel Kalparsoro. 
Gidoia: Daniel Kalparsoro eta 
Juan Cavestany. Aktoreak: 
Eduardo Noriega, Eloy Azorin, 
Ruben Otxandiano, Carla Perez, 
Inaki Font, Jordi Vilches, Sandra 
Wahlbeck. Musika: Najwajean. 
Generoa: Gerra drama. Jato
nia: Espainia. Iraupena: 95 mi
nutu. 

Zuzendaria: Simon Wells. 
Gidoia: John Logan. Akto
reak: Guy Pearce, Sa
mantha Mumba, Jeremy 
Irons, Orlando Jones, 
Mard Addy, Sienna Gui
lIory. 

~ Denboraren maki
na-k, H.G.Wells idazleak 
orain dela mende bat 
idatzitako eleberriak, zi
nemarako moldaketa 
ugari izan ditu. Horieta
ko azkena aste honetan bertan estreinatuko dute, eta, bitxia bada 
ere, Simon Wells idazlearen birbilobakzuzendu du. Oraingo hone
tan, Guy Pearce (Priscilla, L.A. Confidentia0 da XIX. mendearen 
amaieran denboraren makina asmatu eta denboran zehar bidaia
tuko duen zientzia gizona. Dirudienez, filma ez da erabat fidela ele
berriarekin, eta John Loganen gidoiak berrikuntzak gehitu dizkio 
filmari. Istorioa 1899ko New Yorken hasten da, Alexander Hart
degen (Guy Pearce) zientzialariak denboraren makina asmatzen 
duenean. Hartdegenen asmoa iraganera bidaiatzea da, tragedia 
bat saihestu nahi baitu; baina azkenean denboran aurrera egingo 
du. 2030 eta2037. urteetan gelditu ondoren, 802701erairitsiko da. 

Zuzendaria: Nick Cassavetes. Gidoia: Nick Cassavetes. Aktoreak: 
Denzel Washington, Robert Duvall, James Woods, Anne Heche, 
RayLiotta. Iraupena: 118 minutu. 

~ AEBetako medikuntza pribatuaren jokamoldeak salatzen di
tu Nick Cassavetesekzuzendu duen azken filmak, John Qizeneko
ak. Mike 9 urteko haurrak bihotzeko transplante bat behar du, bai
na ospitaleek oztopoak baino ez dizkiote jarriko. Horri aurre egite
ko, John Q-k (Denzel Washinton), txikiaren aitak, ospitaleko ur
gentzia gela bahituko du. Cassavetesek esan du kontzientzia so
ziala duen zinema berreskuratu nahi duela. 

Martxoak 21, osteguna,Aretxabaleta 
Udaletxe Zaharrean 19:00etan 

Mar txoak 26, astear tea, Gasteiz 
Parral Tabernan 20:30etan 

Martxoak 22, ostirala, Arrasate 
Jaizale Tabernan 22:3 0 e t an 

Martx.oak 24, igandea, Lasarte-O r ia 
Jalgi Kafe Antzokian 20:00etan 

